Asin’aki hungadónan di Liga Grandi a selebrá dia di mama
MLB,-- Semper ta bon pa yama danki. E biaha aki lo no tin homerun di oro konektá ku òf dedikatorio skibi abou den infilt, pero esei no ke men ku e peloteronan di Liga Grandi a tuma liber Dia di Mama. Ban tira  un bista riba e forma kon bo hungadónan favorito a selebrá yamando danki na nan mama. Na honor di Dia di Mama,  nos a rekapilá algun di e mió foto nan di e big-leaguer nan, huntu ku nan mama, abuelo òf bisawelo.

Aaron Judge ta agradesido pa e apoyo di su mama
NEW YORK,-- Ki ora ku Aaron Judge bai kaminda el a nase na Linden, California, semper e tin ku broma bisando ku e mester revisá kashi di su mayornan, buskando shimí di e Súpermuhe.

Ounke Judge tin un kurpa ku ta parse un karikatura, e astro di Yankees ta bisa ku su mama, Patty, ta e forsa di bèrdat tras di su éksitonan komo pelotero. Judge ta atmití ku su mama a influensha tur e desishonnan ku e a tuma den su bida, i ta deskribí su mama komo un “persona inkreiblemente kariñoso”.

“Lo mi no tabata un Yankee si no ta pa mi mamá”, Judge a bisa. “E orientashon ku e a duna mi dia mi tabata chikitu, pa mi rekonosé loke ta bon òf malu, sa kon trata ku hende i kon traha duru pa logra bo meta, tur e kosnan aki mi a siña di dje. Danki na dje ku mi ta loke mi ta awe”.

Na kuminsamentu di 2017, den un temporada kaminda el dal 52 homerun i gana e premio di Nobato di Aña di Liga Amerikana di forma unánime, e èks mènedjer di Yankees, Joe Girardi, a bisa ku bo por kompará e personalidat di Judge ku esun di Derek Jeter. Esaki ta e kòmplimènt di mas grandi ku un hungadó di Yankees por haña. Judge a bisa despues ku el a sintié honra, pero el a atmití mesora tambe ku e ta trata semper di ta “e mió Aaron Judge posibel”.

E mishon aki a kuminsá na 160 kilómeter leu for di kosta nortost di San Francisco, California  kaminda Judge a haña su promé lèsnan seka Patty i Wayne Judge, ku tabata maestronan retirá resientemente i ku tabata kombensí ku  edukashon ta e prioridat number un den bida di nan yu .

“Nan a yuda buska manera di biba semper na un nivel mas haltu",Judge a splika. “Nan tabata ke pa semper mi sòru di pone mi edukashon promé ku tur otro kos . Si mi traha un plan, mi mester sòru logr’é . Mi mester sòru pa mi ta bon organisá i pa mi no laga nada bai robes”.

Judge no tabata asina komprensivo semper, algu ku durante añanan despues e ta rekordá bou di harimentu.

“Mi tabata tin gana di sali bai hunga ku mi amigunan, òf hunga wega di video, pero nan tabata         duru ku mi”, Judge a konfesá. “Nan tabata bisa mi ‘Tende un kos aki, bo tin lès pa traha . Bo mester kaba ku bo lès di matemátika i di siensia. Ora bo kaba ku nan i si sobra  tempu promé bo kome, bo por bai hunga un ratu’. Komo mucha mi no tabata gusta e kos, pero awor mi tin ku akseptá ku realmente mi ta apresiá loke nan a hasi pa mi”.

Patty i Wayne a adoptá Judge despues ku el a nanse den luna di aprel na 1992. E tin un ruman mas grandi , John, ku  tambe a bira mener di skol. Judge tabata na skol dia ku nan a puntra su mayornan dikon e no ta parse nan.

“Mi ta kere ku tabata algu den sentido di : ‘Mi no ta parse mi mama ni mi tata. Kiko ta pasando?’”, Judge a bisa. “Simplemente nan a bisa mi ku mi ta yu adoptá i mi a kontesta ‘Pa mi ta bon. Abo ta keda mi mamá, e úniko mama ku mi konos’é i abo ta mi tata e úniko tata ku mi konosé’”.

“Realmente nada no a kambia . Honestamente mi no ta kòrda muchu kos, paso e no tabata  gran kos. Nan a bisa mi ku mi ta yu adoptá i ami di ta ok i mi por a sali bai hunga numa”.

Judge di ku te ainda e ta papia diariamente ku su mayornan, ku ta  biaha frekuentemente ku  Yankees ora nan ta riba ruta. Nan tabata na Tampa, Florida, loke a nifiká ku su mensahe di Dia di  Mama tabata  ainda mas fásil pa komuniká.

“Mi ta bolbe yama bo danki pa tur loke bo a hasi pa mi i mi ta bolbe ripití ku lo mi no tabata kaminda mi ta awe si no ta pa bo amor i orientashon”,  Judge a terminá bisando.

Aaron Judge: Mi ta bolbe yama bo danki pa tur loke bo a hasi pa mi i mi ta bolbe ripití ku lo mi no tabata kaminda mi ta awe si no ta pa bo amor i orientashon. Asina Judge a bisa su mama.
Awor tur hende por yama Trevor Bauer

ESPN aksidentalmente a publiká su number

SUR KOREA,-- Durante di transmishon di e wega di Liga di Beisbòl Profeshonal di Korea del Sur (KBO) entre NC Dinos i LG Twins djadumingu mainta tempran , ESPN2 a invitá e picher  derecho Trevor Bauer pa kombersá durante un par di inen, via FaceTime ku  Jon Sciambi i Jessica Mendoza. Loke tabata un idea hopi bon,eksepto ku e ekipo di produkshon a lubidá  di skonde  e number di telefon di Bauer, i pone ku henter e oudiensia di Estados Unídos a mir’é.

Lástimamente ta parse ku no a importá Bauer ku asina tantu fanátiko tabata interesá pa drenta den kontakto ku un picher estelar di MLB, mèrdia e number di telefon ku a aparesé riba e pantaya ya tabata for di servisio.

Despues di a lubidá di kita su number for di Pantaya den un entrevista, Bauer a haña ta kambia number di telefon di tantísimo yamada ku e tabata risibí.
